СЕВЕРНА МАКЕДОНИЈА – Регионален проект за управување со цврст отпад                        Рамка за надоместок на условите   за егзистенција

1 ВОВЕД
1.1 Преглед на Проектот
Европската Банка за Обнова и Развој (ЕБОР) размислува да обезбеди финансии за Република Северна Македонија (РСМ) преку Министерството за финансии (заемопримач) и Министерството за животна средина и просторно планирање (МЖСПП) (телото што го спроведува), за воспоставување и развој на регионални системи за управување со отпад (УО) во пет административни региони во земјата (Проектот). Проектот за прв пат ќе воведе услуги за управување со цврст отпад согласно стандардите на ЕУ, покривајки популација од повеќе од еден милион во овие пет региони.  ЕБОР за финансирање ги зема предвид следниве компоненти: 
· Пелагониски и Југозападен регион (ПЈЗР) –  изградба на санитарна депонија во Новаци и пет трансфер станици (ТС), како и набавка на камиони за собирање на отпад и канти/контејнери за мешан отпад и рециклирачки отпад,
· Полошки регион – надградба на депонијата Русино вклучувајки потребната опрема, изградба на две нови постројки за компостирање и две ТС вклучувајки ја потребната опрема, како и набавка на камиони за собирање на отпад и канти/контејнери за мешан отпад и за рециклирачки отпад, и
· Вардарски и Југоисточен регион (ВЈИР) – изградба на санитарна депонија во Доброшинци и четири ТС, како и набавка на камиони за собирање отпад и канти/контејнери за мешан отпад и за рециклирачки отпад.
Локациите на ТС (во сите три региони) и постројките за компостирање (во Полог) сè уште не се официјално одобрени.

1.2 Иторијат на Проектот и аранжмани за имплементација
Проектот е во подготовка долго време под надлежност на МЖСПП како одговорна агенција за спроведување на процедурите за проценка на животната средина и издавање на дозволи. Преглед на статусот на подготовка на Проектот за секој регион е даден подолу:

	
	ВЈИ 
	ПЈЗ 
	Полог

	
	Вардар
	ЈИ
	Пелагонија
	

ЈЗ
	

	Регионален план за управување со отпад (РПУО)
	РПУО 2016
	РПУО 2017
	РПУО 2016
	РПУО 2016
	РПУО 2020

	Стратешка проценка на животната средина (СПЖС)
	СПЖС 2016
	СПЖС 2017
	СПЖС 2016
	СПЖС 2016
	СПЖС 2020

	Физибилити студија (ФС)
	ФС 2017
	ПреФС 2008
	ФС 2017
	ФС 2017
	ФС 2020

	Проценка на влијанието врз животната средина (и социјалните аспекти) (ОВЖС/ОВЖССА)
	ОВЖС 2017*
	Нема
	ОВЖС 2017
	ОВЖС 2017
	ОВЖС 2021 (прва нацрт верзија)

	
	
	
	Консолидирана нацрт верзија на ОВЖССА за ПЈЗР, 2021 година

	

	Проектна документација за депонијата
	Нема
	Детален дизајн 2017 
	Детален дизајн 2019 

	Проектна документација за транспопртни станици/постројки за компостирање
	Детален дизајн (за ТС Велес и Кавадарци)
	Детален дизајн (за TС Охрид и Кичево)
	Нема


* ОВЖС од 2017 година се однесува на депонијата Росоман која беше претходно планирана, а не на депонијата Доброшинци
МЖСПП е одговорно за планирање и развој на политики, како и за издавање на дозволи и лиценцирање, мониторинг, собирање на податоци и инспекција. Министерстово ќе биде носител на Проектот. Работата на депонијата (и придружните објекти) ќе биде управувана од регионални оператори (јавни претпријатија), додека на локално ниво општините и нивните Јавни комунални претпријатија (ЈКП) ќе продолжат да бидат одговорни за организирање на собирање, транспортирање и отстранување на комуналниот отпад.

2 ЦЕЛ НА ОВАА РАМКА ЗА НАДОМЕСТОК НА УСЛОВИТЕ ЗА ЕГЗИСТЕНЦИЈА
Од МЖСПП се очекува да го имплементира Проектот согласно Барањата за изведба („БИ“) на ЕБОР, кои се однесуваат на клучните прашања за еколошките и социјалните влијанија. Овие БИ се составен на Социјалната и еколошка политика на ЕБОР (2019)
 и нивната цел е да промовираат еколошки и одржлив развој. 
За време на развојот на Проектот беше спроведена прелиминарна анализа на влијанијата на Проектот во периодот септември-февруари 2022 година, со цел да се идентификуваат потенцијалните влијанија. Прелиминарната анализа покажа дека Проектот ќе доведе до физичко и економско раселување, како што е елаборирано во Поглавје 4 подолу.
Барањата поврзани со физичкото и економското преместување се детално опишани во БИ 5 “Откупување земјиште, ограничувања за користење на земјиштето и присилно раселување”. БИ 5 се однесува на влијанијата од откупот на земјиште, вклучувајќи ограничувања за користење на земјиштето и пристап до средства и природни ресурси, што може да предизвика физичко нарушување (преместување, губење на земјиште) и/или економско нарушување (губење на земјиште, средства или ограничувања за користење на земјиштето, средствата и природни ресурси кои доведуваат до губење на извори на приход или други услови за егзистенција).
Затоа, оваа Рамка за надоместок на условите за егзистенција (РНУЕ) е дел од напорите да се обезбеди социјална одржливост на Проектот, и е поврзана со активностите за вклучување на засегнатите страни наведени во посебен План за вклучување на засегнатите страни (ПВЗС). Ги појаснува клучните принципи и организациски аранжмани во врска со раселувањето.
Специфични цели на оваа РНУЕ  се:
· да се обезбеди рамка која одредува како Проектот ќе пристапни кон физичкото и економското поместување кое произлегува од планираните активности на Проектот;
· да се ублажат негативните влијанија од идните економски поместувања;


· да се обезбеди подобрување на условите за живот, како и здравјето и безбедноста на афектираните лица;  и
· да се дефинира процесот за надоместок на условите за егзистенција кој треба да се имплементира и да се развие како дел од Планот за вклучување на засегнатите страни (ПВЗС), кој ќе биде развиен по понапредна развојка фаза на Проектот.
Забелешка: За време на подготовката на ПНУЕ, ќе се спроведе попис и социо-економска анкета за да се идентификуваат лицата кои имаат право на компензација и помош за надоместок на условите за егзистенција врз основа на веродостојни и ажурирани социо-економски основни податоци. ПНУЕ ќе вклучи и детален буџет и временска рамка.
3 ПРАВЕН ПРЕГЛЕД
3.1 Национално Законодавство
Законот за експропријација ја уредува постапката за експропријација на имот за проекти од јавен интерес. Според истиот, сите економски загуби поврзани со експропријација мора да се земат предвид при определувањето на компензацијата. Сепак, Законот не го покрива прашањето за физичко преселување на луѓе со непрепознатливи права, економско нарушување во случаи кога не е потребно откуп на земјиште, или обезбедување помош за неформални услови за егзистенција.
Законот за социјална заштита го дефинира пристапот до системот за социјална заштита (помош на ранливите категории како што се Ромите), т.е. обезбедување исплати и услуги за социјална заштита на ранливите жители. Помошта вклучува: надоместоци за домување, надоместоци на инвалиди, додатоци на плата за работа со скратено работно време; бенефиции за домување, постојана финансиска помош (за лица кои не се работоспособни) и еднократна финансиска помош.
Законот за домување меѓу другото го третира и прашањето на социјално домување. Владата е одговорна за дефинирање на политиката за развој на домувањето и развивање на годишни програми за домување, додека општините ги следат и планираат станбените потреби во нивната област. Забелешка: Врз основа на овој закон, Владата во 2019 година изгради 15 станови во Визбегово (близу Скопје) и прими околу 100 Роми (од кои 66 се деца). Владата најави натамошни инфраструктурни проекти во општините со доминантно ромско население (како Битола, Делчево, Куманово итн.).
3.2 Политика на ЕБОР 

ЕБОР БИ 5 ги опишува барањата за проекти кои влијаат на условите за егзистенција или генерирањето приход, и дефинира дека таквите проекти мора:

· Да вклучуваат мерки за подобрување, или барем обновување на приходите или условите за егзистенција на засегнатите лица;
· Да ги утврдат правата на засегнатите лица и/или заединици; и
· инкорпорирање на аранжмани за следење на ефективноста на мерките за надоместок на условите за егзистенција за време на имплементацијата, како и евалуација штом ќе заврши имплементацијата.
Mерките за подобрување или обновување на условите за егзистенција значајни за овој проект може да вклучуваат:
· oбезбедување дополнителна насочена помош и можност тие барем да се обноват, или каде што е можно да се подобри нивниот капацитет, заработката, нивоата на производство и животниот стандард
· обезбедување поддршка за време на периодот на транзиција за еколономски раселените лица, врз основа на разумна проценка на времето потребно за враќање на нивниот капацитет за заработка, нивоата на производство и животниот стандард
Важен услов од БИ 5 е воспоставување на ефективен механизам за жалби што е можно порано, со цел навремено да се решат конкретните грижи за мерките за обновување на условите за егзистенција навремено покренати од раселените лица (или други). Резултатите од механизмот за жалби (вклучувајќи број на примени, решени и отворени жалби) мора да се рефлектираат во извештаите од мониторингот.
3.3 Анализа на разликите на правната рамка меѓу Република Северна Македонија и барањата на ЕБОР
Клучните празнини помеѓу националното законодавство на Северна Македонија и БИ5 на ЕБОР значајни за оваа РНУЕ се сумирани подолу. Оваа РНУЕ е направена со цел да ги исполни  барањата на националното законодавство и барањата на ЕБОР; сепак, онаму каде што постојат празнини, МЖСПП ќе ги следи повисоките стандарди.
· План на раселување: Националното право не бара подготовка на рамки/планови за раселување или надоместок на условите за егзистенција. Сепак, овие се потребни за проекти финансирани од ЕБОР кои вклучуваат откуп на земјиште и раселување, што резултира со физичко и/или економско преместување.
· Неформално право за земјиштето: Националното право се фокусира на компензација за формалните права на земјиштето, додека политиката на  ЕБОР се применува и на лица кои немаат формално законски права на земјиште или имот (но имаат побарување за земјиште или имот признаен според националните закони), и оние кои немаат препознатливи законско право или побарување.
· Надоместок на условите за егзистенција: Националното право бара компензација за загубата на добивката/приходот на засегнатите формални економски активности кои произлегуваат од раселувањето, но ова се однесува само на оние со формални права. Исто така, не постои законски услов за обезбедување насочена помош за надоместување на условите за егзистенција. ЕБОР БИ 5 вклучува детални барања за подобрување (или барем враќање) на приходите или условите за егзистенција на сите засегнати лица.
· Учество и консултации: Бидејќи националното законодавство признава само формални сопственици на земјиште, нема потреба да се информираат и консултираат неформалните групи кои можат да бидат засегнати од проектите (како што се собирачите на отпад). ЕБОР БИ 5 бара значајни консултации со сите засегнати лица.
· Социо-економски истражувања: Националното право се фокусира на развој на студии за експропријација (т.е. попис на засегнатите имоти и регистрирани сопственици) кои не вклучуваат лица со неформални права на земјиште или нерегистрирано земјиште. Понатаму, не постои национално барање за спроведување на социо-економски истражувања за да се разберат основните околности на засегнатите луѓе. ЕБОР БИ 5 бара клиентите да спроведат попис на сите засегнати ЛИЦА и попис на сите засегнати средства, како и социо-економски истражувања за да се утврди профилот на засегнатите заедници и да се идентификуваат изворите на егзистенција.
· Ранливи поединци и групи: Националниот закон не предвидува посебни мерки кои се однесуваат на ранливите групи. ЕБОР, сепак, бара особено внимание да се посвети на ранливите групи, вклучително и за време на консултации, идентификација на правата и соодветна помош за раселување.
· Проценка на афектираното земјиште и средства: ЕБОР наведува дека надоместокот за загубените средства се пресметува со целосна замена и дека амортизацијата на структурите и средствата не треба да се земе предвид. Меѓутоа, националното законодавство наведува дека надоместокот се утврдува според пазарната вредност на материјалот и трудот неопходен за изградба на објекти, намалена за соодветниот износ на амортизација.
· Meханизам за жалби: Националното право не бара воспоставување на механизми за жалби специфични за Проектот, додека ПР 5 бара таков механизам да се воспостави што е можно порано во процесот, за да се примаат и навремено да се решат конкретните грижи за компензација и преместување што се покренати од раселените лица.
· Краен датум: Лицата кои немаат законско право за земјиштето кое го заземаат и/или го користат не се евидентирани со попис и анкета според националното законодавство; па така, не постои краен датум за утврдување на подобноста за компензација на оваа засегната група како што се бара во БИ 5.
· Следење и евалуација: Не постојат национални законски барања за мониторинг и евалуација на процесот и исходите на раселувањето и надоместокот на условите за егзистенција. БИ 5 бара клиентите да воспостават процедури за следење и оценување на спроведувањето на планот за раселување и да преземат корективни мерки доколку е потребно. Клиентите, исто така, мора да обезбедат дека имплементацијата на планот за раселување е потврдена преку поднесување извештај за откуп на земјиштето и извршувањето на преселувањето, до Банката, по завршувањето на сите активности. За проекти со значително влијание од поместувањето, Банката може да бара периодични надворешни прегледи за усогласеност и/или надворешна ревизија на завршувањето на откуп на земјиштето и активностите за раселување.
4   ПРЕЛИМИНАРНА ОЦЕНКА НА ВЛИЈАНИЈАТА ОД ПРОЕКТОТ
4.1 Преглед на можните влијанија врз собирачите на отпад
Проектот ќе влијае на условите за егзистенцијата на собирачите на отпад (лица кои собираат материјали од депонијата и ги продаваат), бидејќи овие луѓе повеќе нема да можат да продолжат со собирање отпад и ќе го изгубат својот (често единствениот) извор на услови за егзистенција. Прелиминарната анализа спроведена во текот на развојот на оваа РНУЕ подетално ги опфати влијанијата врз собирачите на отпад на сегашните депонии кои не исполнуваат критериуми во Новаци (ПЈЗ регион), Русино (Полошки регион) и Доброшинци (ВЈИ регион) кои ќе треба веднаш да се затворат откако ќе се изградат новите регионални санитарни депонии.
Сепак, во моментов нема достапни информации за неформално собирање на отпад од страна на собирачите на отпад на други депонии кои не исполнуваат критериуми во сите три региони. Во ПЈЗ регион има 17 депонии кои не исполнуваат критериуми и 197 други депонии. Во полошкиот регион има три депонии кои не исполнуваат критериуми и 73 други депонии. Во ВЈИ регион има 18 депонии кои не исполнуваат критериуми и 29 други депонии.
Неофицијалните податоци покажуваат дека има 5.000 неформални собирачи кои се активни во секторот за управување со отпад во целата земја и дека главно се претставени од припадници на ромската заедница.Затоа, МЖСПП ќе спроведе дополнителна проценка на ефикасноста на новите санитарни депонии за прифаќање на целиот отпад од трите региони и да дефинира план за затворање и чистење заедно со идентификација на влијанијата врз собирачите на отпад и мерки за ублажување на таквите влијанија. Таквата проценка и идентификација на влијанијата ќе се врши во тесна соработка со вклучените општини и Министерството за труд и социјална политика.
Анализата на собирачите на отпад што моментално работат на постојните депонии кои не исполнуваат критериуми по регион во Новаци, Русино и Доброшинци е дадена подолу.
ПЈЗ регион. Постојат приближно 10 ромски семејства секојдневно присутни на депонијата, без разлика на временските услови. Сите овие собирачи на отпад, заедно со нивните семејства, живеат на периферијата на градот Битола (дел од градот населен со Роми). Повеќето од нив работат заедно со своите сопруги и постарите машки членови на нивното семејство (вклучувајќи ги и децата над 16 години). Овие собирачи на отпад, го наследиле овој бизнис од претходните генерации.
Подетални информации не можеа да се соберат бидејќи собирачите на отпад одбија да бидат анкетирани во времето на развојот на оваа РНУЕ, но може да се претпостави дека собирањето отпад може да биде единствениот извор на услови за егзистенција за овие ромски семејства и дека тие ќе ја изгубат можноста да работат откако ќе се затвори сегашната депонија која не исполнува критериуми во Новаци. Детални информации за овие семејства ќе се собираат во текот на развојот на ПНУЕ.
Полошки регион. Самохрано ромско семејство (мајка со три деца) живее во многу мал контејнер (киоск) на депонијата. Ромката била анкетирана во декември 2021 година. Семејството живее на депонијата веќе шест години. Немаат пристап до вода или струја. Мајката има 39 години и три малолетни деца од кои најмалото 8. Децата не одат редовно на училиште. Семејството е легално регистрирано (лични карти, здравствени книшки). Мајката има основно образование.
Главниот извор на приход на семејството е собирање старо железо и продавање на локални компании (на секои 2-3 дена). Целото семејство работи секој ден – во лето до 16 часа на ден, а во зима 3-4 часа на ден. Тие собираат приближно 20-28 кг отпад дневно. Нивните месечни примања се помали од 500 ЕУР и немаат доволно приходи ниту за основни потреби. Тие не се регистрирани за социјална помош. Мајката пријавила дека има хронична болест која бара редовна медицинска помош. Пријавила и дека и таа и децата имаат секојдневни повреди од берење отпад и дека децата имаат хронични кожни болести.
Планира да продолжи да работи на депонијата се додека и е дозволено. Таа изјави дека ќе го изгуби примарен извор на приход откако ќе се затвори депонијата, но нема конкретни планови за ова сценарио. На прашањето каков вид на помош мисли дека ќе и треба по затворањето/надградбата на депонијата, таа изјави дека ќе се претпочита помош за наоѓање работа и финансиска помош.На прашањето каков друг вид на работа може да работи, таа одговори дека може да работи на која било работа и дека ужива да работи. Со задоволство би прифатила работа во секторот за отпад со фиксно работно време и фиксна плата.
ВЈИ регион. На самата депонија не живеат собирачи на отпад. Околу 10 ромски семејства (припадници на турската заедница) од Струмица редовно го собираат отпадот на постојната депонија. Група од овие собирачи на отпад беа анкетирани во декември 2021 година. Тие потекнуваат од селото Доброшинци каде живеат во сопствени куќи приклучени на вода, струја итн. Мнозинството (90%) се мажи. Сите се возрасни, најмладиот има 20, а најстариот 60. Ниту едно дете не собира отпад бидејќи редовно оди на училиште. Возрасните имаат завршено основно образование. Собирачите на отпад се легално регистрирани (лични карти, здравствени книшки). Никој од нив не пријавил здравствени проблеми. Тие имаат пристап до медицинска нега во државните болници/клиники. Тие добиваат социјална помош од државата бидејќи не се формално вработени.
Околу 15-20 луѓе собираат отпад во текот на летото, а околу 7-8 во текот на зимата. Отпадот го собираат на оваа депонија 10-20 години. Работат секој ден. Тие собираат само пластика, приближно 15-20 кг дневно по лице. Тие ја складираат собраната пластика на депонијата и го продаваат отпадот 1-2 пати месечно на купувач на пластичен отпад директно на капијата на депонијата. Ова е нивниот единствен извор на приход со кој ги покриваат основните потреби на своите семејства и се задоволни од приходите.
За периодот по затворањето на депонијата немаат други планови. Нивната главна грижа е губењето на услови за егзистенцијата бидејќи немаат друга работа. Тие се информирани за Проектот преку медиумите, но сè уште не биле посетени од ниту еден орган.На прашањето каков вид на помош ќе им треба по затворањето на депонијата, тие одговорија дека ќе им треба помош за наоѓање вработување и евентуално земјиште за обработување. На прашањето дали ќе размислуваат за вработување на депонијата, тие рекоа дека тоа ќе зависи од условите за работа, но дека ќе биде тешко да се има фиксно работно време.
4.2 Преглед на други можни влијанија
ПЈЗ регион. Домашните свињи и говеда понекогаш ја посетуваат депонијата и јадат органска храна на и околу сегашната депонија во Новаци. За време на развојот на оваа РНУЕ немаше достапни дополнителни информации за тоа дали има други области за пасење достапни за животните во околината или колку сопствениците на свињи/говеда се свесни за ризиците од синџирот на исхрана и болестите што се пренесуваат преку храна поврзани со нехигиенските услови, бидејки никој не е затекнат во блиското село Мегленци каде се претпоставува дека живеат сопствениците на свињи/говеда. Детални информации за сопствениците на свињи/говеда ќе се собираат во текот на развојот на ПНУЕ.
Полошки регион. До депонијата Русино има мала викендица, која му припаѓа на поединец кој купувал пластични шишиња од собирачите на отпад на депонијата и од Гостивар и ги препродавал на фирми кои рециклираат пластика на други места во државата. Според катастарските податоци, куќата изгледа е изградена на државно земјиште без дозвола. Според информациите обезбедени од претставникот на депонијата во декември 2021 година, сопственикот на куќата повеќе не ја врши оваа дејност и не се појавил на локацијата повеќе од два месеци. Затоа не беше спроведена анкета.
ВЈИ регион. Има околу 10 земјоделски парцели околу постоечката депонија Доброшинци и покрај пристапниот пат, најблиската на околу 50 метри од самата постоечка депонија, засадена со тутун, зеленчук, лозја и овошни насади. За време на развојот на оваа РНУЕ, беа анкетирани неколку сопственици на земјиште во декември 2021 година. Сите тие живеат во селото Доброшинци.
Ниту еден од нив не се пријавил дека е дел од некоја малцинска група. Имаат доволно приходи само за нивните основни потреби (но ниту еден не е регистриран за социјална помош). Околу 40% од нивниот приход се базира на земјоделски активности (и во селото каде што живеат и во близина на депонијата). Тие ги користат посевите и за лична употреба и за продажба. Непријатниот мирис од депонијата (особено во летните периоди) и исцедокот од депонија при поројни обилни дождови што навлегуваат во околните полиња се клучните грижи за овие сопственици на земјиште. поради што моментално садат култури кои не бараат нивно континуирано присуство за да можат што помалку време да поминуваат во близина на депонијата. Сопствениците на земјиштето го поддржуваат Проектот бидејќи планираат да продолжат со нивните земјоделски активности и веруваат дека ќе имаат корист од изградбата на нова санитарна депонија која нема да ја загадува животната средина. На прашањето каква помош сметаат дека ќе им биде неопходна по затворањето на депонијата, тие изјавија дека би сакале да бидат информирани за степенот на загадувањето на почвата во минатото преку исцедок и би сакале да добијат стручни совети од земјоделски експерти за тоа кои култури да се засадат во зависност од квалитетот и карактеристиките на почвата.
5 ПРОГРАМА ЗА НАДОМЕСТОК НА УСЛОВИТЕ ЗА ЕГЗИСТЕНЦИЈА
Мерки за надоместок на условите за егзистенција. Табелата подолу прикажува насочени мерки за помош што треба да се земат предвид за секоја идентификувана категорија на засегнати лица во зависност од нивните преференции и способности кои ќе се идентификуваат преку социо-економското истражување што ќе се спроведе во текот на развојот на ПНУЕ.
	Aфектирани лица
	Мерки

	Пристап до вработување и обука

	Собирачи на отпад кои би биле подготвени да работат во новите објекти за управување со отпад
	· Да се понуди вработување во новите објекти (депонии, транспортни станици и постројки за компостирање) – може да се земат предвид следните можности за работа во новите објекти за управување со отпад: (i) селектирање на отпадот; (ii) транспорт на отпад; (iii) управување со отпад на лице место; (iv) рецепција и канцелариска работа, чистење и одржување, и безбедносни услуги 
(ПНУЕ ќе ги процени деталните идни можности за вработување во управувањето со отпадот за секој регион, како и приоритизацијата на можностите за работа (на пр., на собирачите на отпад што работат на тековните депонии би можелО да им се даде приоритет при вработување )
· да ги обезбеди потребните стручни обуки за подобрување на нивниот долгорочен капацитет за работа на овие работни места – за секое работно место треба да се обезбеди соодветна обука за градење на основни или напредни квалификации, на пр. безбедносни аспекти во практичното управување со отпадот
· да им се помогне на собирачите на отпад во процесот на аплицирање за работа и да работат во соработка со новите регионални оператори на депонии
· да се помогне за засегнатите лица со добивање лични карти или други документи потребни за идно вработување, банкарски работи итн.


	Собирачи на отпад кои не се подготвени или заинтересирани да работат во новите објекти за управување со отпад
	· да се обезбеди помош за пристап до други можности за вработување или други начини кои би можеле да им овозможат да идентификуваат други услови за егзистенција, вклучително и обезбедување пристап до достапни програми за вработување/генерирање приходи (како што се програмите за стручна обука) преку агенции на градско или национално ниво или донатори агенции
· да се помогне за засегнатите лица со добивање лични карти или други документи потребни за идно вработување, банкарски работи итн.


	
	

	Сопственик на мала куќа/поранешен бизнис во близина на депонијата Русино
	· (доколку сопственикот е заинтересиран): да се понуди вработување во новите објекти и да се обезбеди можност за обука, или да се пружи помош при идентификување на други можности за вработување
· да обезбеди компензација по градежна вредност за малата куќа изградена без дозвола на државно земјиште (ако се потврди дека куќата е изградена од ова лице)

	Помош за пристап до социјална заштита и образование

	Собирачи на отпад кои припаѓаат на ранливи категории (особено: сиромашни семејства со мали деца кои не одат на училиште)
	· да обезбеди помош при аплицирање за социјална помош кај органите за социјална заштита (за оние кои веќе не се корисници на социјална помош), во соработка со социјални работници
· да се истражат опции за помош на семејствата со мали деца кои работат на депониите да продолжат со школувањето (на пр., стипендии)

	Помош за пристап до домување

	Луѓе без соодветно домување
	· да се организира итно соодветно домување за оние кои немаат моментално домување (на пр. Ромка која живее во киоск на депонијата Русино) во соработка со градските/општинските власти


	Помош за подобрување на условите за егзистенција за сопствениците на земјоделски земјишта

	Земјопоседници во близина на депонијата во Доброшинци 
	· да се организираат советодавни услуги од земјоделски експерти со цел да им се помогне на сопствениците на земјиштето да ги разберат ризиците поврзани со контаминација на почвата (особено, да се објаснат прашањата поврзани со минатото или сегашното загадување на почвата во областа, и кои култури би можеле да се одгледуваат во зависност од нивото на контаминација)
· да се обезбеди правна помош во врска со какви било права за компензација за загадување согласно Законот за животна средина

	Помош при изнаоѓање соодветно земјиште за пасење на животни за сопственици на говеда/свињи

	Сопственици на говеда/свињи во Новаци
	· да обезбеди помош при идентификување на друго погодно земјиште за пасење на животни (земјиштето во сопственост на општината, доколку е достапно, да се обезбеди без трошоци)
· да се организираат советодавни услуги од ветеринари/земјоделски експерти за да им се помогне на сопствениците на говеда/свињи да ги разберат ризиците од синџирот на исхрана и болестите кои се пренесуваат преку храна, и да обезбедат поддршка за подобрено управување со добитокот (на пр., избор на прехранбени култури, превенција на болести, техники на одгледување итн.)

	Други форми на помош

	Сите категории на засегнати лица
	На собирачите на отпад ќе им се обезбедат какви било други форми на помош што ќе се идентификуваат во ПНУЕ како корисни за да придонесат за подобрен пристап до други извори на услови за егзистенција. Потребата да се обезбеди поддршка во периодот на транзиција на економски раселените лица ќе биде проценета во ПНУЕ.


Подобност. Сите луѓе кои вршат неформално собирање отпад на депонијата и другите горенаведени категории во моментот на крајниот датум (види подолу) ќе бидат подобни за предложените права. Секој нов собирач на отпад кој евентуално ќе се појави на депонијата по тој период нема да има право на никаква помош.
Попис/анкета и краен датум. Во текот на развојот на ПНУЕ во сите три региони ќе се организира детален попис и анкета од 6 до 9 месеци (да ги покрие и зимскиот и летниот период) за да се осигура дека сите засегнати лица се регистрирани и интервјуирани. Планираниот период за  попис/анкета, и крајниот датум ќе бидат објавени преку Информативни летоци за раселување што ќе се дистрибуираат до засегнатите лица (како што е подетално опишано подолу во следното поглавје). Последниот датум на пописот/анкетата ќе биде краен датум.
6 ОБЕЛОДЕНУВАЊЕ НА ИНФОРМАЦИИ И КОНСУЛТАЦИИ
Обелоденување на РНУЕ и консултации. Барањата за обелоденување на проектните документи (вклучувајќи ја и оваа РНУЕ) и јавните консултации се утврдени во Планот за вклучување на засегнатите страни подготвен за овој проект со цел да се засили вклучувањето на засегнатите страни во текот на целиот проект, и да се спроведе вклучување на засегнатите страни согласно локалното законодавство и барањата на ЕБОР.
Обелоденување и консултации за време на развојот на ПНУЕ. За време на развојот на ПНУЕ, МЖСПП ќе развие едноставен Информативен леток за раселување на македонски, албански и турски јазик кој на ќе го објаснува планираниот процес, предложените права и комуникациските аранжмани. Ќе содржи барем краток опис на Проектот; индикација за планираниот попис/анкетен период и крајниот датум; планот за изработка на планот за надоместок на условите за егзистенција; и детали за механизмот за жалби.
За засегнатите лица опфатени со прелиминарната анализа и идентификувани во оваа РНУЕ, Информативниот лист за раселување ќе се дистрибуира најмалку 2 недели пред планираниот почеток на пописот/анкетата, во населбите каде што живеат собирачи на отпад или сопственици на говеда/свињи: (i ) село Доброшинци (за собирачи на отпад во ВЈИ регион), (ii) Битола (за собирачи на отпад во ПЈЗ регион), (iii) село Мегленци (за стока/свињи во ПЈЗ регион), (iv) постојнота депонија во  Русино (за собирачите на отпад што живеат на депонијата и сопственикот на малата куќа).
Дополнително, ќе се одржат посебни состаноци со засегнатите лица за да се консултираат со нив за Проектот и да се презентира планираната програма за надоместок на условите за егзистенција (цели, активности, механизам за поплаки и насочени мерки за помош). Првите состаноци ќе се организираат за време на развојот на нацрт-ПНУЕ за да се обезбеди повратна информација за предложените права. Поканите за состаноците ќе бидат испратени директно до засегнатите лица секогаш кога е можно, или доставени до нивните резиденции, заедно со Информативниот лист за раселување. Поканите, исто така, директно ќе бидат испратени до релевантните општински власти и организации кои ги претставуваат или работат со ромските заедници кои ќе бидат идентификувани во ПНУЕ. Дополнителни детали за состаноците (место, време, јазик, итн.) исто така ќе бидат вклучени во нацрт-ПНУЕ.
Засегнатите лица (собирачи на отпад на други депонии кои не исполнуваат критериуми, и депонии низ сите три региони) што треба да ги идентификува МЖСПП во соработка со вклучените општини и Министерството за труд и социјална политика, преку дополнителна проценка, обелоденување и барања за консултации ќе бидат дефинирани во форма на ажуриран ПНУЕ.
По изготвувањето на нацрт-ПНУЕ, истиот ќе биде објавен и на македонски, албански и турски јазик на истиот начин предвиден за објавување на РНУЕ.
7  АРАНЖМАНИ ЗА ИМПЛЕМЕНТАЦИЈА
7.1 Одговорности за имплементација
МЖСПП ќе биде одговорно за развојот и спроведувањето на ПНУЕ, особено за следново:
1. Спроведување на детален попис/анкета на засегнатите лица
2. Обелоденување на информации и документи на засегнатите лица
3. Водење евиденција за консултативни активности
4. Спроведување на сите планирани активности за надоместок или подобрување на условите за егзистенција, вклучително и комуникација со други институции кои би можеле да бидат вклучени во овие активности (како што се општините, земјоделските експерти кои би можеле да обезбедат советодавни услуги за сопствениците на земјишта во ВЈИ регион и сопствениците на говеда/свињи во ПЈЗ регион, Органи за социјална заштита за обезбедување социјална помош на ромски семејства, вклучително и Министерството за труд и социјална политика или образовни организации за развој на програми за стручно образование за собирачи на отпад)
5. Управување со жалби поврзани со Проектот
6. Следење и известување до ЕБОР
За развој на ПНУЕ, МЖСПП ќе ангажира квалификувани и искусни експерти за раселување запознаени со националното законодавство и барањата на ЕБОР.
7.2 Трошоци и временска рамка
Трошоците за развој и спроведување на ПНУЕ ќе бидат финансирани од МЖСПП. Во рамките на ПНУЕ ќе се подготви детален буџет. ПНУЕ ќе биде подготвен и имплементиран пред какво било економско поместување. Детална временска рамка за имплементација ќе биде подготвена во рамките на ПНУЕ, но пописот/анкетата и развојот на ПНУЕ за засегнатите лица опфатени со прелиминарната анализа и идентификувани во оваа РНУЕ, ќе се одвиваат многу порано од какви било активности за изградба на санитарна депонија. Ажуриран ПНУЕ ќе биде развиен по понатамошната идентификација на засегнатите луѓе (берачи на отпад на други депонии кои не исполнуваат критериуми, и депонии низ сите три региони) од МЖСПП.
Итни мерки: Договор за итно соодветно домување на Ромката која живее во киоск на депонијата Русино ќе треба да се изврши што е можно поскоро по одобрување на заемот, во соработка со градските/општинските власти. На сопственикот треба да му се обезбеди компензација по градежната вредност за малата куќа што е изградена, доколку се потврди дека е изградена без дозвола на државно земјиште, и да му се понуди вработување во новите објекти, како и можности за обука (доколку е заинтересиран), или да му се обезбеди помош при идентификување други можности за вработување .
7.3 Следење, евалуација и известување
МЖСПП ќе води база на податоци поврзани со спроведувањето на мерките за надоместок на условите за егзистенција. Сите информации за засегнатите лица и мерките за помош ќе се чуваат во тајност.
Индикаторите што ќе се користат за следење ќе го вклучуваат следново: 

· Обезбедена помош за засегнатите лица за добивање лични карти и други документи потребни за идно вработување, банкарски процедури итн.
· Севкупно трошење за обезбедување мерки за надоместок на условите за егзистенција vi-a-vis бројот на идентификувани лица засегнати од прекинатиот пристап до неформално селектирање и собирање отпад
· Време на спроведените активности во споредба со распоредот за имплементација на ПНУЕ
· Број на засегнати лица на кои им беа обезбедени мерки за надоместок на условите за егзистенција по вид на мерка и ефективност на мерката
· Број на јавни состаноци и консултации со засегнатите лица
· Успешно обезбедување на соодветно домување на бездомниците
· Број и вид на жалби, вклучително и сите судски случаи поврзани со економското раселување (поднесени и решени и колку време било потребно за да се решат)
Врз основа на овие индикатори, МЖСПП ќе изготвува квартални извештаи за напредокот постигнат со спроведувањето на ПНУЕ. МЖСПП ќе ги документира и сите состаноци и консултации со записници и фотографии и ќе ги достави до ЕБОР.
По завршувањето на сите активности, МЖСПП доставува Извештај за извршување на раселувањето до ЕБОР.
8 УПРАВУВАЊЕ СО ЖАЛБИ И ОДГОВАРАЊЕ
8.1 Механизам за жалби
МЖСПП ќе воспостави регистар за жалби и ќе ги информира сите засегнати страни за механизмот за жалби со известување за достапноста на овој регистар, неговата функција, лицата за контакт и процедурите за поднесување жалба во погодените области. Образецот за жалби на Проектот (Додаток А) ќе биде достапен на македонски, албански и турски јазик на веб-страниците на МЖСПП, општините Гостивар, Новаци и Василево и регионалните оператори, а исто така ќе биде достапен во печатени копии во МЖСПП и општинските простории.
За какви било коментари или грижи може да се стапи во контакт со МЖСПП вербално (лично или телефонски) или писмено со пополнување на Формуларот за жалби за Проектот (со лична испорака, пошта, факс или е-пошта на адресата/бројот наведен подолу) , без никакви трошоци за подносителот на жалбата. Поплаките, исто така, може да се поднесат анонимно или без употреба на формуларот.
Формуларот за жалби на Проектот може, исто така, да се достави директно до Изведувачот за градежни работи или до општинските власти, кои без одлагање ќе ги проследат сите такви примени жалби/коментари до МЖСПП за да му овозможат на Министерството дополнително да ја обработи жалбата/коментарот (т.е., прими, прифати и одговори на поплаката во временските рамки дефинирани подолу). Изведувачот и општините ќе бидат обврзани да го предадат Формуларот, да го објаснат механизмот за поплаки на засегнатите граѓани и да го проследат пополнетиот формулар до МЖСПП.

Сите поплаки ќе ги евидентира МЖСПП во Регистарот на поплаки и ќе им додели број, а ќе ги потврди во рок од 7 календарски дена. Регистарот ќе ги има сите потребни елементи за oдделување на поплаката по пол на лицето што ја евидентира, како и според видот на поплаката. Секоја поплака ќе биде евидентирана во регистарот со следните информации:
· опис на поплака,
· датум на прием на жалбата и кога потврдата е вратена на подносителот на жалбата, 

· опис на преземените мерки (истрага, корективни мерки, превентивни мерки) и
·  датум на решавање и давање повратни информации до подносителот на жалбата.
Доколку жалбата не е доволно јасна, МЖСПП ќе помогне при повторно формулирање, со цел жалбата да стане јасна, во најдобар интерес на лицата погодени од Проектот.
МЖСПП ќе вложи напори за да ја реши жалбата. Доколку МЖСПП не е во можност да ги реши проблемите покренати со итни корективни дејства, ќе се идентификува долгорочна корективна акција. Подносителот на жалбата ќе биде информиран за предложената корективна акција и следењето на корективните активности во рок од 25 календарски дена по прифаќање на жалбата. Ќе се идентификуваат и спроведат превентивни активности со цел да се спречи повторување на истиот проблем во иднина; тие исто така ќе бидат доставени до подносителот на жалбата Во текот на процесот на информирање на подносителот на жалбата за предложената акција, МЖСПП ќе потврди дека подносителот е  задоволен со истата, и ќе направи напор за следење на успешното спроведување на акцијата.
Ако МЖСПП не е во можност да го реши конкретното прашање покренато преку механизмот за жалби или ако не е потребна било каква мерка, ќе обезбеди детално објаснување/оправдување зашто прашањето не е адресирано. Одговорот исто така ќе содржи објаснување за тоа како лицето/организацијата што поднела жалба може да продолжи со жалбата во случај исходот да не е задоволителен.
Доколку подносителот на жалбата не е задоволен од спроведената корективна акција или оправдувањето зошто не е потребна корективна акција, жалбата ќе биде упатена до Комитетот за поплаки. Во Комитетот за поплаки ќе има еден претставник од општината, двајца претставници на засегнатите лица и еден претставник на независна НВО. Комитетот ќе ја преиспита предложената или спроведената корективна акција или оправдувањето зошто не е потребна акција, и ќе ги преиспита алтернативите за решавање на жалбата на задоволителен начин. Подносителот на жалбата ќе биде информиран за предложената алтернативна корективна акција во рок од 3 месеци по признавањето на жалбата.
Во секое време, подносителите на жалби може да бараат други законитости согласно  правната рамка на Северна Македонија, вклучително и формална судска жалба.

Контакт информации за прашања и жалби:

 M-р Ангелина Јовановиќ
Министерство за животна средина и просторно планирање

Адреса: Плоштад Пресвета Богородица Бр. 3, Скопје 
Тел: + 389 070 267 238

E-пошта: a.jovanovik@МЖСПП.gov.mk 

ПРИЛОЗИ
A. формулар за жалба
	Референтен број
	

	Име и презиме (опционално)

· Сакам да ја поднесам мојата поплака анонимно.
· Барам да не се открие мојот идентитет без моја согласност
	

	Контакт информации
Ве молиме означете како сакате да ве контактираат (пошта, телефон, е-пошта).
	· По пошта:  Ве молиме наведете ја поштенската адреса: 
___________________________________________________________________________________________________________________________________________________________________________
· По телефон: ___________________________________________________
· По е-пошта

	Префериран јазик за комуникација
	· Македонски
· Албански
· Турски
· Друго: ____________________

	

	Опис на инцидентот за поплака 
	Што се случи? Каде се случи? На кого му се случи тоа? Кој е резултатот од проблемот?

	

	Дата на инцидент/поплака
	

	
	· Еднократен инцидент/поплака (дата ________________)

· Се случи повеќе од еднаш (колку пати? ______)
· Во тек 

	

	Што би сакале да се случи? 

	


Потпис:
_______________________________

Дата:
______________________________
Ве молиме вратете го овој формулар на:
М-р Ангелина Јовановиќ 

Министерство за животна средина и просторно планирање
Адреса: Плоштад Пресвета Богородица Бр. 3, Скопје 

Тел: + 389 070 267 238

E-пошта: a.jovanovik@МЖСПП.gov.mk 

� Пред да се спојат двата региона, во 2017 година беа изготвени два посебни национални ПВЖС. Откако Владата одлучи да ги спои овие два региона, двата ПВЖС беа споени во ,,консолидиранa ОВЖССА” во 2021 година. Откако почнаа преговорите за финансирање со ЕБОР, беше развиена за да биде усогласена со барањата на ЕБОР и да ги вклучи социјалните аспекти заедно со аспектите на животната средина, па оттука документот бил преименуван во ПВЖССА.


� Достапно на англиски на: � HYPERLINK "http://www.ebrd.com/news/publications/policies/environmental-and-social-policy-esp.html" �http://www.ЕБОР.com/news/publications/policies/environmental-and-social-policy-esp.html�

